
				આ પાનાનું પ્રુફરીડિંગ થઈ ગયું છે
૧૬૬
આ તે શી માથાફોડ
 



“તે હું ને વીજુડી તો કંઈ બાધતાં નથી; અમે તો ભાઈબંધ છીએ.”

“હવે આઘો જાને, નહિ જોઈ હોય તમારી ભાઈબંધી !



×××




ત્યારે બા, મારા બાપા કહી ગયા છે કે આ ખડિયો સાફ કરજે; તે હું કરું ? “

“હવે બાકી રહ્યું હોય તો ઈ કર્ય. ઈ મારે કાળા હાથ ને કાળું મોઢું નથી કરવું. તારા બાપાને કંઈ કામ નહિ તે કીધા કરે !”



×××




“ત્યારે બા, હું આ ગરિયો ફેરવું ?”

“અત્યારે ખરે બપોરે તે ગરિયો હોય ? કાંઈ વખત તો જો. કંઈક કામ કર્ય રોય ! આ કરું ને તે કરું એમ પૂછ્યા શું કર્રે છે ?”

“પણ ત્યારે કરું શું ? “

“શું કેમ ? બધા છોકરા શું કરતા હશે ?”

“પણ તું મને ક્યાં કંઈ કરવા દે છે ? “ તું તો બધાની ના જ પાડે છે !”

“તે ન કરવાના કામ કરવા દે ?”

“ત્યારે કરવાનું કામ કયું ?”

“એ મારું લોહી પી મા. તારા કાકા આવશે ત્યારે કહીશ; એ તને કામ બતાવશે.”

